
	Karrieresatsing på NTNU


Forkortingar
SiT
Studentsamskipnaden i Trondheim
UiO
Universitetet i Oslo

UiB
Universitetet i Bergen

KNUS
Kompetanse- og nettverksutviklingsprogrammet for studierettleiarar

Hensikt med saka
Studenttinget NTNU må komma med tydelege signal om kva me ynskjer omkring ei Karriereteneste på NTNU. 
Bakgrunn for saka
Etter initiativ frå blant andre fakultetsdirektørane på HF og SVT, samt SiT vert det i 1994 satt ned ei prosjektgruppe som skulle sjå på behovet for ein jobbarena for studentane ved NTNU. På Kollegiemøte 19. juni 1996 bestemte Universitetsdirektør Tor H. Johansen at det skulle opprettas eit rettleiings- og karrieresenter for alle studentar ved NTNU. Og i 1997 opna Origosenteret på Dragvoll. Her var det tilsett 3 karriererådgjevarar, og studentmedarbeidarar som blant anna heldt kurs og betente skranken. I 2000 tok imedan SiT over som eigar, og fekk såleis lønsansvaret for dei fast tilsette, mens NTNU fortsatte å ha lønsansvaret for studentmedarbeidarane som jobba i fyrstelinetenesta.
I 2003 var Origosenteret oppe til behandling i SiT sitt konsernstyre, dei bestemte for å trekkje seg ut av samarbeidet ikring Origosenteret og at det skulle førast tilbake til NTNU. Origosenteret vert lagt under studieavdelinga på lik line med Studentservice i 2004, og i 2005 vert Origosenteret lagt under Studentservice. Origosenteret i seg sjølv opphøyrde 31.januar 2004 og vert erstatta av ei karriereteneste samansett av to personar med kontor i Studentservice sine lokalar på båe Dragvoll og Gløshaugen.
Då NTNU tok over drifta av Origosenteret i 2004 vert Karrieretenesta sitt driftsbudsjett meir enn halvert. Og kvart år sidan så har driftsbudsjetta
 fortsett og vert minka. Handlingsrommet har blitt stadig mindre og handlingsplanar og tiltak har difor ikkje kunne blitt satt i verk etter dei intensjonane båe Karrieretenesta og studentane skulle ynskja. I 2007 var Karrieretenesta sitt driftsbudsjett på kr. 200.000,- og i 2008 er det satt til sides kr. 100.000,- til drift av Karrieretenesta ved NTNU.
Dagens situasjon førar til at dei tilsette i Karrieretenesta må gjere harde prioriteringar på kva ein må gjere og kva ein ikkje kan gjere. I dag begrensar dette seg til veieldning av studentar, halde jobbsøkerkurs og intervjuteknikkurs, samt gje ut Karrieremagasinet 2 gonger i året. 

Ved Universiteta i Oslo og Bergen er situasjonen heilt annerledes. UiO har 7 karriererådgjevarar på heiltid, og 10 på deltid. UiB har 4 på heiltid og 3 på deltid. Og dei har driftsbudsjett på respektive 850.000 kr. og 750.000 kr. UiO og UiB har båe ei finansieringsavtale med sine tilhøyrande samskipnadar, der universiteta bidreg med 50 % og samskipnadane 50 %. Karrieresenteret på UiO vart i si tid etablert etter inspirasjon frå Origosenteret på NTNU. 
Frå Jan Erik:

Målsettingen med ORIGO- senteret var at det skulle bidra til at studentene tidlig fikk informasjon om hvilke muligheter som eksisterte i arbeidsmarkedet. Slik KTs målsetting er i dag, ha fokus på overgangen studieliv til arbeidsliv for NTNU studenter. ORIGO var tenkt å skulle bestå av og bsto av følgende hovedaktiviteter: Veiledningssenter (hovedvekt på karriere), seminarer, kursvirksomhet og jobbarena.

KT har likehet med ORIGO drevet meget kostnadseffektivt.

Her kan nevnes at ORIGO har i perioden fra 1997- 2003, da senteret eksisterte, hatt et totalbudsjett på ca. 1,2 mill. Det første året var driftsbudjettet på 500 000. Etter hvert som tiden har gått har driftsbudsjettet blitt betydelig beskrået.
Saksførehavar si vurdering

Situasjonen i dag
Karrieretenesta på NTNU består i dag av 2 karriererådgjevarar som skal betene alle dei 20.000 studentane på NTNU. Dei to rådgjevarane har ansvar for kvart sitt campus, ein for Gløshaugen og ein for Dragvoll. I tillegg kjem eit særskild for toppidrettsutøvarar som studerar ved NTNU som er lagt til ei av stillingane. Ved UiO er det 7 karriererådgjevarar og 30.000 studentar, og ved UiB er det 4 karriererådgjevarar og 18.500 studentar. I tillegg har båe UiO og UiB respektive 10 og 3 deltidsstillingar knytta til sine Karrieresenter. 

I dag er det utover lønsutgifter til to tilsette berre sett av kr.200.000 til drift. Dette skal dekke kurs, innleide foredragsholdarar og tenester, reiser, personlegdomstestar og liknande. Resten av budsjettmidlane Karrieretenesta disponerar går med til å dekke løn. Neste år er det kun sett av kr.100.000 til drift av Karrieretenesta. Dette gjer at Karrieretenesta har lite eller ikkje noko handlingsrom i det heile tatt, samstundes som at desse tala synleggjer godt kor sårbar NTNU si Karriereteneste er med tanke på sjukdom og liknande.

Det må oppleves som særs frustrerande for dei ansatte å ikkje kunne sette i gang nye tiltak ein ser det er store etterspurnad etter, og heller ikkje vere i stand til å gjennomføre allereie planlagte aktivitetar på grunn av manglande driftsmidlar. Mellom anna har Karrieretenesta sertifikat til å utføre personlegdomstestar, ein nyttig og moderne reiskap, men på grunn av lisensavgift er dei ikkje i stand til å ha dette tilbodet. Såleis amputeras Karrieretenesta på grunn av manglande prioritering frå NTNU si side.
Heile situasjonen illustrerar godt den manglende viljen til ei fullverdig strategisk satsing på karriererettleing på NTNU. Dette er noko båe staten, arbeidsmarknaden og studentane seier ein ynskjer. Men kva ynskjer NTNU? Skal ein fortsette å rette seg etter den gamle norma om at ein universitetsutdanning er ei forskarutdanning, sjølv om i underkant av 10 % av dei uteksaminerte kandidatane fortsett med ei PhD-utdanning? Eller skal ein iverksette nokre tiltak for rettleie og hjelpe dei restrerande 90 % av studentane som kjem til å ende opp på arbeidsmarknaden utanfor universitetet etter endt utdanning? NTNU må få på plass ei strategisk satsing som støttar siste påstand – ei Karriereteneste som utstyrer alle uteksaminerte NTNU-studentar med gode reiskap for å få dei gode, fagleg relevante jobbane dei har lyst på!
Etterspurnad
Etterspurnaden etter og relevansen av karriererådgjeving har vore og er sterkt økande. Fokuset på området blir stadig større frå fleire hald; utdanningssektoren, arbeidsmarknaden og studentane. Med innføringa av Kunnskapsløftet i grunnskulen og Kvalitetsreforma i høgare utdanning ynskja ein å gjera elevar og studentar meir kjente med arbeidsmetodar ein møtar i arbidslivet. Arbeidsmarknaden ynskjer seg arbeidstakarar som er bevisste på kva båe ein sjølv ynskjer og kva arbeidsgjevar forventar. Dette samstundes som at fokuset på at ein skal kunne nytta kompatansen sin til noko fagleg relevant etter endt utdanning veks blant studentane. 
På sivilingeniørstudiet i kjemi har det vorte gjennomført eit pilotprosjekt kor alle studentar på 2. semester blei tilbode retteliing, dette kan og kallas førebyggjande rettleiing. Prosjektet tok sikte på å støtte studentar som var usikre på studievalg og livssituasjon, og såleis stimulere til betre gjennomstrømming på studiet og mindre fråfall blant studentane. Så langt har prosjektet vist gode resultat, og studentane gir gode tilbakemeldingar. Saksførehavar meiner at dette er eit særs godt tiltak som ein burde sjå på moglegskapar for å utvide til andre delar av NTNU og. Dette vil vere eit særs kostbart tiltak, men prosjektresultata som foreligg tyder på at det er store gevinster å hente båe for studentane og NTNU.
Likevel opplevar Karrieretenesta økonomiske kutt, og er i dag på langt nær i stand til å møte etterspurnadenen etter verken allereie eksisterande eller nye tilbod. NTNU sin økonomiske situasjon er vanskeleg som følgje av manglande bevilgningar til utdanningssektoren fra staten, men samstundes visar NTNU manglende vilje og evne til å prioritere. Dette har ført til at Studentservice sine budsjett har blitt kutta drastisk. Studentservice har difor vore nødt til å kutte i dei fleste tilboda, noko som fører til at blant anna Karrieretenesta får drastiske kutt i aktivitetsnivå.

Moglegskapar
Karrieretenesta på NTNU har stort potensiale til å dra nytte av samarbeid med andre karrieretenester/-senter på andre universitet og høgskuler, andre einingar på NTNU og i SiT. Det er tidlegare nemnt korleis karrieresentra på UiO og UiB er sett saman, dei jobbar med mykje av dei same tiltaka som Karrieretenesta på NTNU, men dei har eit heilt annerledes handlingsrom søm følgje av deira økonomiske situasjon. På UiO er mellom anna ansvaret for jevnlege Kandidatundersøkingar og Arbeidsgjevarundersøkingar lagt til Karrieresenteret, noko som og kjem UiO til gode på fleire vis. Kunnskapen og erfaringar knytta til arbeidsmarknaden ligg i stor grad i Karrieretenesta, kvifor ikkje utnytta den til fulle båe for NTNU og studentane? Her har NTNU store moglegskapar til å få eigne tiltak frå strategien ”NTNU 2020 – internasjonalt framifrå” iverksett. 

SiT har eit tiltak kalla SiT Råd som tilbyr rettleiing og kursing for studentar i Trondheim, i kring eit vidt spekter av tema. Eksempel på tiltak er psykososial helseteneste, rusførebyggjande tiltak, samlivskurs, sorggruppe og konflikthåndtering. Dette er særs etterspurde tiltak og som fungerar veldig godt i dag. Mange av desse problemstellingane er tett knytta til studentars studiesituasjon og det er sterkt ynskjeleg med eit tett samarbeid for å få eit så komplett og utfyllande tilbod som mogleg. 

På einkvar arbeidsplass er moglegskapen for personleg utvikling viktig. I dag er Karrieretenesta i en økonomisk situasjon som tilseier at dei ikkje kan delta på kurs, konferansar og seminar i den grad ein kunne ynskja. Moglegskapen til å utvikle eigen kunnskapsbase gjennom å utveksle erfaringar med andre karriererådgjevarar og gjennom kurs og liknande er difor drastisk innskrenka! Dette går utover både tilsette i Karrieretenesta, NTNU som heilskap og studentane i sær.
Tiltak
Saksførehavar ynskjar at ein ser på tilhøve for eit karrieresenter som samlar dei kreftane som allereie finnes innafor karriererettleiing av studenter båe internt på NTNU og i nær tilknytning. Dette kan vere med på å skape eit sterkare og meir heilskapleg miljø som kan tilby studentene eit betre tilbod. I eit eventuelt karrieresenter må ein følgje opp gode tiltak som eksisterer i dag. Dette gjeld tilbod innafor rettleiing av enkeltstudentar og oppfølgjing av kurstilbod (intervjuteknikkurs og jobbsøkarkurs). Det vil også vere naturleg at karrieresenteret følgjer opp det ansvaret Karrieretenesta har i dag for toppidrettsutøvarar som studerar ved NTNU. Det er og naurleg at det utvikles nye tilbod.
Ansvaret for førebyggjande rettleiing må leggast til karrieresenteret. Dette vil vere ei oppfølgjing av det tidligare omtala pilotprosjektet på ivilingeniørstudiet i kjemi. Her vil studentar med andre behov enn det Karrieretenesta dekker fanges opp og kunne sendast vidare til riktig instans, i staden for å bli kasteballar i systemet. Til dømes Rådgjevingstenesta for studentar med funksjonshemmingar som mellom anna handterar tilrettelegging av studiesituasjon. Saksførehavar meiner at førebyggjande rådgjevning vil kunne vere eit tiltak for å auke gjennomstrømninga og minke fråfallet av studentar på NTNU.
Karrieresenteret bør også kunne utvide sitt veiledningstilbud med blant annet veiledning basert på personlighetstester. Dette er et konsept som allerede er i bruk ved Universitetet i Tromsø. Det viktig at karriereveilederne er aktive innenfor nettverksbygging og har handlingsrom til å både arrangere og dra på aktuelle kurs hvor de kan utvikle seg og andre innefor feltet. 

I eit karrieresenter er det naturleg å samla ulike einingar som har med kvarandre å gjera. Døme på einingar som naturleg høyrar i hop med dagens Karriereteneste kan vera Studentservice, Ide-portalen, Rådgjevingstenesta for studentar med funksjonshemmingar og SiT. Sammen vil desse kunne tilby eit bredt spekter at tiltak til gode for studentane ved NTNU, samstundes som ein vil skape synergieffekter til utvikle dei tilboda ein allereie har.
Vegen vidare
Det er avgjerande for å få ei god Karriereteneste for studentane på NTNU at det blir gjort ei strategisk satsing frå universitetet si side på området. Det er her årsaka til dagens situasjon ligg. Det er av saksførehavar si oppfatting at Karriererådgivning og andre relaterte tilbod ikkje sjåast som strategisk viktige for NTNU, til tross for relevansen ein veit at dette har for studentars trivsel og prestasjonar i studiekvardagen. 

NTNU er nødt til å prioritere Karrieretenesta, samt å følgje opp den prioriteringa med dei ressursane som må til for å få ei Karriereteneste som dekkar studentane og arbeidsmarknaden sine behov. Det er viktig å innsjå at dagens økonomiske situasjon er trang, men kanskje er det på tide at noko studentane ser som viktig for at deira studiekvardag skal bli betre prioriterast? Innimellom kan det synast for saksførehavar at utdanningsrelaterte tiltak som kjem opp havnar urettkomen langt ned på prioriteringslista, og då kan det vere fristande å visa til at utdanning og er ein av NTNU sine primæroppgåver.
Arbeidsutvalet si innstilling
Studenttinget NTNU etterlyser ei strategisk satsing på karriererettleiing på NTNU. 
Studenttinget NTNU meiner at dette best kan oppnåast ved å:

· Gjere Karrieretenesta til ei prioritering ved NTNU, båe økonomisk og politisk.

· På lengre sikt opprette eit Karrieresenter for alle studentane på NTNU der aktuelle samarbeidspartnarar samlokaliseres.

· Vidareføre erfaringane med førebyggjande rettleiing til andre studium ved NTNU.

· Gjennom KNUS og arbeidar for ein meir helskapleg tankegang rundt studierettleiing på fakultet og institutt.

� Driftsbudsjett = totalt budsjett med unntak av lønskostnadar

